ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ 	ՍԵՊՏԵՄԲԵՐԻ 4-Ի N 950-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը.
2023 թվականի մայիսի 26-ին ընդունվել է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում և փոփոխություններ կատարելու մասին» ՀՕ-169-Ն օրենքը, որն ուժի մեջ է մտել 2023 թվականի հունիսի 1-ից: Նշված օրենքի 2-րդ հոդվածի համաձայն՝  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 14.2-րդ հոդվածի 5-րդ մասը շարադրվել է նոր խմբագրությամբ, որի արդյունքում հանվել են Քննչական կոմիտեի զինվորական քննչական գլխավոր վարչությունում ինքնավար պաշտոն զբաղեցնող անձանց տրվող հավելումների վերաբերյալ դրույթները: Նոր իրավակարգավորումների համաձայն՝  Քննչական կոմիտեի ինքնավար պաշտոն զբաղեցնող անձանց համար սահմանվել է հավելում՝ պաշտոնային դրույքաչափի 92 տոկոսի չափով: 
Այսպես, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 14.2-րդ հոդվածի    5-րդ մասի նախկին (մինչև  2023 թվականի մայիսի 26-ի ՀՕ-169-Ն օրենքով կատարված փոփոխությունները) խմբագրության համաձայն. «Քննչական կոմիտեի զինվորական քննչական գլխավոր վարչությունում ինքնավար պաշտոն զբաղեցնող անձանց տրվում են հավելումներ, որոնց վճարման դեպքերը, չափերը և կարգը սահմանում է Կառավարությունը»: Ի կատարումն վերոնշյալ դրույթների՝ ընդունվել է «Ծառայության առանձնահատկություններով պայմանավորված` Հայաստանի Հանրապետության քննչական կոմիտեի զինվորական քննչական գլխավոր վարչության ինքնավար պաշտոն զբաղեցնող անձանց տրվող հավելումների չափերը, վճարման դեպքերը և կարգը սահմանելու մասին» N 950-Ն որոշումը: Մինչդեռ, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 14.2-րդ հոդվածի 5-րդ մասի նոր խմբագրության համաձայն՝ հանվել են Քննչական կոմիտեի զինվորական քննչական գլխավոր վարչությունում ինքնավար պաշտոն զբաղեցնող անձանց տրվող հավելումների վերաբերյալ դրույթները, հետևաբար նաև ՀՀ կառավարության կողմից հավելումների վճարման դեպքերը, չափերը և կարգը սահմանելու լիազորող նորմերը: Նշված փոփոխություններով նախատեսվել են վարձատրության վերաբերյալ միատեսակ  կարգավորումներ Քննչական կոմիտեի բոլոր ստորաբաժանումների քննիչների համար:  Ուստի, ելնելով վերոգրյալից, ՀՀ կառավարության 2014 թվականի սեպտեմբերի 4-ի N 950-ն որոշմամբ սահմանված իրավակարգավորումների անհրաժեշտություն այլևս առկա չէ:  
Այսպիսով, «Հայաստանի Հանրապետության կառավարության 2014 թվականի սեպտեմբերի 4-ի N 950-ն որոշումն ուժը կորցրած ճանաչելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում և փոփոխություններ կատարելու մասին» 2023 թվականի մայիսի 26-ի ՀՕ-169-Ն օրենքի ընդունմամբ:  

2. Առաջարկվող կարգավորման բնույթը
Նախագծով առաջարկվում է ուժը կորցրած ճանաչել ՀՀ կառավարության 2014 թվականի սեպտեմբերի 4-ի N 950-ն որոշումը՝ պայմանավորված իրավական ակտով նախատեսված իրավակարգավորումների անհրաժեշտության բացակայությամբ: 

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության քննչական կոմիտեի կողմից:

4. Ակնկալվող արդյունքը.
[bookmark: _GoBack]Նախագծի ընդունման դեպքում կվերացվի «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 14.2-րդ հոդվածի դրույթների և այլ իրավակարգավորումների միջև անհամապատասխանությունը՝ լիազորող նորմերի բացակայության պայմաններում:
	5.Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
ՀՀ կառավարության սույն որոշման նախագծի ընդունումը ՀՀ 2023 թվականի պետական բյուջեի եկամուտների և ծախսերի փոփոխության չի հանգեցնի:

6.Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին. 
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն առկա չէ: 
	7. Ռազմավարական փաստաթղթերի հետ նախագծի կապի մասին.
	Նախագծի ընդունումը չի բխում ռազմավարական փաստաթղթերից:


Քննչական կոմիտե
